
************************ 
 يوه  آکاشوانی  جموں  ہے    نصرت چوہدری  تے  اظہر  حسين  تيں خبر سنُو۔

********************* 
HEADLINES 

۔ليفٹينٹ   گورنر  نے   قانون  ساز اسمبلی  تيں    پاس  ہون  آلا  ترے  بلاں نانہہ  منظوری  دے  دتی  ہے۔ ١  
٢ ً ہزار  کنال  زمين  ور  ناجائز  قبضو   16۔وزير  اعلی  عمر  عبدالله نے  کہيو  کہ  جموں ترقياتی  اتهارٹی  غی  تقريبا
کيو  گيو  ہے۔     
۔نائيب وزير  اعلی  سريندر  چودهری  نے  اج  کہيو کہ  مچهيل  سيکٹر  نانہہ  اندرونی    علاقہ  تيں  جوڑن    ٣

واسطے  ذيڈ  گلی  مانہہ  ايک سرنگ  غی  منظوری  دتی گئی  ہے  جس  نانہہ  سالانہ  کماں  غا  منصوبہ  مانہہ   
 شامل  کرن  واسطے  تفصيلی    رپوٹ  تيار  کرن بارے   کہيو  گيو  ہے۔ 

۔وزير  صحت  سکينہ  اتو  نے  کہيو   جموں کشمير    مانہہ  کينسر  ادارا  تے  آنکولوجی  ڈيپارٹيمنٹ   تمام  علاج   ۴
 ٹاٹا  ميموريل  مرکز  غی  ہدايات  غے  مطابق  کريں۔

پی  ايس  افسراں    غا     کے 48آئی۔پی۔ايس  تے  34۔جموں کشمير  سرکار   نے  ايک  بڑا  ردو  بدل  مانہہ  اج  ۵
 تبادلہ  تے  تعيناتی  غا  حکم  دتا  ہيں۔ 

********************* 
LG  BILLS  ASSENT 

قانو ن  ساز  اسمبلی  غا سيکرٹری،  منوج  کمار  پنڈت  نے  اج  ايوان نانہہ  دسيو  کہ  ليفٹينٹ   گورنر  نے  اسمبلی   
تيں    پاس  ہون  آلا  ترے  بلاں نانہہ  منظوری  دے  دتی  ہے،  جن  مانہہ  جموں  کشمير  جن  وشواسی  ترميمی  

تے  جموں  کشمير  سيول    2026، کوڑه   تيں متاثره  افراد  غے  خلاف  امتيازی    ختم  کرن بارے  بل2026بل
نانہہ  ليفٹينٹ  گورنر  غی  منظوری  حاصل   2026مارچ  31شامل  ہے۔  تے  يے  ترے  بل 2026کورٹس  ترميمی  بل

کر  چُکا  ہيں۔    
********************* 

LG  APPOINTEMENT  LETTER 
ليفٹينٹ  گورنر  منوج سنہا  نے  اج  شہيد  سب  انسپکٹر  ديپک  شرما  غی  اہليہ  الکا  شرما  نانہہ  جموں کشمير  

غے  تحت  تقرری  غو  خط  سونپو  گيو۔  ليفٹينٹ  گورنر  نے  سوگوار  خاندان  نانہہ  ہر    2022بحالی  امدادی  سکيم
  2024ممکن  مدد  تے  تعاون  غو  يقين  دوايو ۔  واضع  ره  جے  جموں کشمير  پوليس  غا  اس  بہادر   نے  سال

مانہہ  کٹهوعہ  مانہہ  ايک  انتہائی  مطلوب  گينگسٹر  نال  بہادری  نال  مقابلو  کرتاں   واں  اپنی  ڈپوٹی  غے  دوران  
 سب  تيں بڑی  قربانی  دتی  تهی۔ 

******************** 
CM  JDA  LAND 

 ً ہزار  کنال  زمين  ور  ناجائز    16وزير  اعلی  عمر  عبدالله نے  اج  کہيو  کہ  جموں ترقياتی  اتهارٹی  غی  تقريبا
قبضو  کيو  گيو  ہے۔  انُہاں نے  دسيو  کہ  انُ قبضاں نانہہ  ہٹان   واسطے  مرحلہ  وار  تے  وقت  غے  مطابق   

کاروائی  کی  جے  غی۔  اسمبلی  مانہہ   بی۔جے۔پی ،  ايم۔ايل۔اے  ڈاکٹر  نريندر  سنگه  رينا  غا  سوال  غا  جواب  
  16مرلہ  زمين ہے،  جس  چوں   10کنال  76سو9ہزار  80مانہہ  وزير  اعلی  نے  کہيو  کہ جے۔ڈی۔اے  غے  کول  

يلڈ  سٹاف  غی   مرلہ  زمين  ور  غير  قانونی   قبضو  ہے۔انُہاں  نے  کہيو  کہ  يوه  قبضو ف 10کنال    27سو 1ہزار 
 جانچ  پڑتال  تے  محکمہ  مال  غا  ريکارڈ  غی  مدد  تيں  معلوم  کيو  جے۔ 

********************* 
Dy  CM  Z  TUNNEL 

نائيب  وزير  اعلی  سريندر  چودهری  نے  اج کہيو  کہ  مچهل  سيکٹر  نانہہ  زيڈ  گلی  مانہہ  اندرونی  علاقاں  سنگ  
جوڑن  واسطے  ايک  سرنگ  نانہہ  سرمايا  غے  حصول  غے علاوه  غے  تحت  منظور  کيو  گيو  ہے  تے  سالانہ   
مانہہ  شامل  کرن واسطے  ڈی۔پی۔آر  غی  تياری  غی  تجويز   27-2026ورکس  پلان  يعنی  کم  غی منصوبہ  بندی 

دتی  گئی  ہے۔  نائيب وزير  اعلی  اج  قانون  ساز  اسمبلی  مانہہ  قانون  ساز  جمشيد  لون  غی  طرفوں  اتُهايا  گيا   
اں غا  مہينہ  مانہہ  شديد   ايک  سوال  غو  جوان دے  رہيا  تها ۔  انُہاں نے  کہيو  کہ  مچهل  غ ا علاقہ  مانہہ  سردي

برف  باری  ويں جس  سنگ  رابطہ  متاثر  ويں تے  اتُ  غا  رہائشياں نانہہ  مشکلات  گو  سامنو  کرنو  پے۔  انُہاں نے  
مزيد  کہيو  کہ  پيشگی  منصوبہ  بندی  غے نال  سردياں   غے  دوران  ضروريات  نانہہ  پورو  کرن  واسطے  ايک   
اداره  جاتی  طريقہ  کار  موجود  ہے۔  اس  بارے  انُہاں نے  اس  طرح  کہيو۔۔۔۔۔۔۔۔۔۔    

***************** 
SDRF  TRAINING  PROG 

ايس ۔ڈی۔آر۔ايف جہيڑو  شہری  دفاع  غو  ايک  اہم شعبو  ہے۔  نے  اج  رياسی  مانہہ  سابق  فوجياں واسطے ايک    
تربيتی  تے بيداری    پروگرام  کاميابی  غے  نال  منعقد  کيو۔اس  پروگرام  غو  مقصد  کميونٹی   سطح  ور  آفات  تيں  

نمڑن غی  تياری  نانہہ  مضبوط بنانو  ہے، جس  واسطے   سابق  فوجياں  نانہ  ضروری  مہارت  سکهائی  گئيں ۔  اس   
سابق  فوجياں    نے  حصو  ليو  تے  انُہاں نانہہ  بکه  بکه  قسم  غی  آفات  جيسراں  کہ  ذلذلو ،   20پروگرام مانہہ 

۔  شرکاء   نانہہ  بنُيادی  دتی  گئی   سيلاب ،  مٹی  غا  تودا  تے  اگ  لگن  جيسا  حادثات  تيں  نمڑن  غی  باقاعده  تربيت



بچاؤ  غا  طريقہ ،  ابتدائی  طبی  امداد ، لوکاں نانہہ  محفوظ مقامات  ور  منتقل  کرن  غا  طريقہ  تے  ہنگامی  حالات   
مانہہ  باہمی  تال  ميل   قائم  کرن  غی  تربيت  وی  دتی  گئی۔ اس  بارے  مزيد  معلومات   سانجہ  کرتا  واں   

 ،ايس۔ڈی۔آر۔ايف  غا  حُکام  نے  اس  طرح  کہيو۔۔۔۔۔۔۔۔۔۔۔۔ 
***************** 

ITOO  CANCER  INSTITUTES 
وزير  صحت  سکينہ  اتو  نے  کہيو  کہ  جموں کشمير    مانہہ  کينسر  ادارا  تے  آنکولوجی  ڈيپارٹيمنٹ ، ڈے  کير   

مرکز  غا  طور  ور  کم  کررہيا  ہيں ۔  جت  خاص  طور  ور   ٹيومر  غا  مريضاں  نانہہ  کيموتهراپی  فراہم  کی   
جے  تے  يے  تمام  علاج  ٹاٹا  ميموريل  مرکز  غی ہدايات  غے  مطابق  کيا  جيں۔انُہاں نے  ياه  گل  اسمبلی  مانہہ   
ايم۔ايل۔اے  آر۔ايس  پٹهانيہ  غا  سوال  غا  جواب  مانہہ  کہی،   تے  مزيد  کہيو  کہ  کينسر  غا  مريضاں  غا  علاج   

 واسطے  تمام  معياری   طريقہ   مکمل  طور  ور  عمل  مانہہ  لا  جارہيا  ہيں۔
******************* 

POLICE  RESHUFFLE 
  82کے  پی  ايس  افسراں  سميت    48آئی۔پی۔ايس  تے 34جموں کشمير  سرکار   نے  ايک  بڑا  ردو  بدل  مانہہ  اج  

پوليس  افسراں  غا  تبادلہ  تے  تعيناتی  غا  حکم  دتا  ہيں  محکمہ  داخلہ  گ ا جاری  کرده  سرکاری  حُکم  نامہ  غے  
مطابق  انتظاميہ  گا  مفاد  مانہہ  تبادلہ  متاثر  ہوا  ہيں ۔  واضع  ره  جے  تبادلہ  کيا  جان آلا  مانہہ  ڈی۔آئی۔جی  جموں   
سامبہ،  کٹهوعہ   رينج  شيو  کمار  شرما  وی  شامل  ہيں ،  جنہاں   نے  ہنُ ڈی۔آئی۔جی  ادهمپور  رياسی  تعينات  کيو   
غو  تبادلو  کرغے  ڈی۔آئی۔جی  جموں  سامبہ ،     گيو  ہے ۔  ڈی۔آئی۔جی  ڈوڈه،  کشتواڑ ،  رام  بن  شريدهر  پاٹل 

کٹهوعہ  تعينات  کيو  گيو  ہے۔  راجوری  پونچه  رينج  غا  ڈی ۔آئی۔جی  تيجيندر  سنگه  نانہہ  آئی۔جی۔پی ،   
سی۔آئی۔ڈی  تعينات  کيو  گيو  ہے  جد  کہ  ساره  رضوری،  ڈی۔آئی۔جی  ادهمپور  رياسی  رينج  نانہہ  آئی۔جی۔پی   

 کرائم  جموں    کشمير  مقرر  کيو  گيو  ہے۔ 
********************* 

TB  POSHAN KITS 
ٹی۔بی  يعنی  تپ  دق  غے  خلاف  لڑائی  نانہہ  مضبوط  بنان  واسطے  ايک  اہم قدم  چاتا  واں  ڈپٹی کمشنر  ادهمپور  

منگا  شرپا  نے  غزائيت  ور  مبنی  ايک  امدادی  مہم  غو  آغاز  کيو  تے    بهارتی  ريڈ  کراس  سوسائٹی ،     
لکه  روپيہ  غو  چيک  پيش  کيو۔اس  مہم غو  مقصد  ضلع  پہر  غا  ٹی۔بی  مريضاں  نانہہ     5ادهمپور  غے  ذريعے

غزائی  کٹ  فراہم  کرنا ہيں،  تانجے  طبی  علاج  غے  نال  نال  مناسب  غزا  غے  ذريعے  مريضاں  غی  بہتر   
نے   اس  قدم  ور      صحت  يابی  نانہہ  يقينی  بنايو  جاسکے ۔اس  موقع  ور  ضلع  ٹی۔بی  افسر  ادهمپور  ڈاکٹر  انيل

شکريو  ادا  کيو  تے  کہيو  کہ  ياه  مدد  بيماری  تيں  لڑن آلا  مريضاں  واسطے  نہايت  فائده  مند  ثابت  وے  غی    
 تے  انُہاں  نے  مزيد  اس  طرح کہيو۔۔۔۔۔۔۔۔۔۔۔ 

********************* 
PYT  ELEC ROLL 

ڈپٹی  کمشنر  راجوری  ابهيشيک  شرما  نے  اج  داک  بنگلہ  راجوری  تيں ايک  بيداری  گڈی  نانہہ  ہری  چهنڈی   
غا  باره  مانہہ  بيداری  نانہہ  فروگ  دتو۔  ياه    2026دس  غے   جاری  پنچايت  انتخابی  فہرستاں  غی  نظر  ثانی  

گڈی  ضلع  گا  بکه  بکه  ديہاتاں مانہہ  سفر  کرے  غی  تے  بيداری  پهيلاوے  غی  تے  اہل  شہرياں غی  حوصلہ   
افزائی  کرے  غی  کہ  وے  نطور  ووٹر  اپنو  اندراج  کريں  ڈپتی  کمشنر  راجوری  نے  تما  رہائشياں  خاص  طور  

غا  عمل  مانہہ  بڑه     براں  غی  عمر  نانہہ  پجُ  گيا  ہيں  ور  زور  دتو  ہے  کہ  وے  نظر  چانی 18ور  جہيرا  
 چڑه غے  حصو  ليں۔اس  بارے  ذرائع  ابلاغ  سنگ  گل  کرتا  واں  ڈی۔سی  راجوری  نے  اس  طرح  کہيو۔۔۔۔۔۔۔۔۔۔۔ 

******************** 
VIDYANJALI  PROJECT 

آرمی پبلک  سکول  جنگلوٹ  نے  خطہ  مانہہ  تعليمی  ڈهانچہ  نانہہ  مضبوط بنان  غی  جانب  ايک قابل  ستائش  قدم   
چايو  ہے۔  وديانجلی  پروجيکٹ  غا  ايک  حصہ  غا  طور  ور   آرمی پبلک سکول  جنگلوٹ  نے  سرکاری  اپر  

پرائمری  سکول  ڈبوال  ناہہ  ضروری  و  سائل  تهفہ  مانہہ  دتا  بشمول  دفتری   سازو  سامان  غے  علاوه  طلبا   
واسطے  آرام ده  پتائی  شامل  ہيں ۔اس  دوران آرمی  پبلک    سکول  جنگلوٹ  نے  ہونہار  طلبا  نانہہ  اعزاز  دين  انُ  

تقريب  غو  اہتمام  کيو۔    غی  تعليمی  کاميابياں غو  جشن  منان  تے  انُ  غی  حوصلہ  افزائی  واسطے  ايک  پُر  وقار 
آکاشوانی  غا  خبراں آلا  شعوبہ  سنگ  گل  کرتا  واں ڈاکٹر  وشاکها  شرما  نے  اس  طرح  کہيو۔۔۔۔۔  جد  کہ  ايک   

 طالب  علم  نے  اس  طرح  کہيو۔۔۔۔۔۔۔۔۔۔ 
********************** 

